
SARS le DTIC di thoma go abela diaparo le dieta go batšwa sehlabelo 

ba mafula bao ba dulago magaeng a tšhireletšo ka KZN 

Tshwane, 2 Nofemere 2022 – Boitšhimolliši bjo bo dirilwego ke Ditirelo tša Motšhelo tša 

Afrika Borwa (SARS) le Kgoro ya Kgwebo, Intasteri le Phadišano (DTIC) bja go šoma mmogo 

le Dikgwebo le Mekgatlo ya Bašomi go neelana ka mekgobo ya diaparo tšeo di amogilwego, 

mapai, le diaparo go batšwa sehlabelo ba mafula ka KwaZulu-Natal, bo fihlile kgatong ya 

bobedi. Se se ama go neelana ka diaparo le dieta go batšwa sehlabelo ba mafula.  

Boitšhimolliši bja Project Sizani (We all Help), bo thomile go tiišetša morago ga tiišetšo ya 

maemo a kotsi ke Presidente Pres. Cyril Ramaphosa ka go arabela dikotsi tša mafula a ka 

KZN ka Aprele lenyaga, ao a ilego a tlhagatša probense, ka go bolaya batho ba go feta 400 

le go senya dintlo tša go feta 8 500. Dikarolo tše dingwe tša ka diprobenseng tša ka Eastern 

Cape, North West le Free State di itemogetše tšhaparego ka lebaka la mafula a ka Aprele.  

“Mola protšeke e nepile go fokotša maima ao a amilego batho, gape e ikemišeditše go bušetša 

seriti sa bao ba ikhweditšego ba ponoka ka lebaka la kotsi ya mafula. Botho bo hlohleletša 

modiro wo go feta tše ka moka,” gwa bolela Mrn. Patrick Moeng, Khuduthamaga: Yuniti ya 

Tebo ya Dinyakišišo tša Oditi: Karolo ya Bosenyi bja Motšhelo wa digongwana le Bosenyi bja 

Khasetomo ka SARS, le moetapele wa Project Sizani.  

Kakanyo e ama go abela batho ba milione mekgobo ya dithogo go tšwa go di intasteri tša 

diaparo, dilogwa, dieta le matlalo (CTFL) tšeo di ilego tša swarwa ke SARS go tloga ka 2018, 

tšeo di ka bego di pšhatlilwe go ya ka Molao wa Khasetomo, Molao wa 91 wa 1964, wo o 

laolelwago ke SARS, gammogo le tumelelano ya 2009 le 2020 ya NEDLAC, wo o laetšago 

gore dithoto di swanetše go swarwa go efoga go tshwenyana le mmaraka wa ka Afrika Borwa 

Mo kgatong ye,  yeo e thomilego ka June lenyaga, meneelo ya mapai e thomile ka  KZN, ka 

lebaka la tlhokego ya potlako ka morago ga mafula a Aprele, fao makgolo a batšwasehlabelo 

bao ba phologilego ba sa ntše ba dula diholong tša setšhaba (dipolokelong)Kgato ya bobedi 

e ama meneelo ya diaparo le dieta go batšwa sehlabelo bao ba šupeditšwego go mafelo a 

mmalwa a mebasepala ya ditikologo tša diprobense tša ka KZN, EC le NW. E tloga e le 

tshepetšo e thata, ka lebaka la bothakga bjo bo swanetšego go dirwa ka selo sefe goba sefe 

seo se swanetšego go neelwa.   

Maitekelo a sehlopha   

Sehlophašomo sa Mmušo (GTT) seo se tlhamilwego ka SARS, Kgoro ya Kgwebo, Intasteri le 

Phadišano, Mekgatlo ya Bašomi le intasteri ya CTFL se na le maikarabelo a go sepetša 

protšeke, le ge e le gore ba tšea karolo ba ba golo kudu mo tshepetšong ya protšeke ke Komiti 

ya Taolo ya Dikotsi ya Bosetšhaba (NDMC), Kgoro ya Tšwetšopele ya Leago (DSD), le Diofisi 

tša Ditokakgolo tše mmalwa ka diprofenseng tšeo di amegilego. Go tlaleletša, kamano ya 

Dikgwebo le Mekgatlo ya bašomi, bjale ka baswarakabelo, e bohlokwa kudu go kgato enngwe 

le enngwe ya protšeke, go lebelela tshepetšo le go kgonthiša gore dikotsi dife goba dife tše di 

ka hlokofatšago dikgwebo tša mo gae di a fokotšwa.  



Go fihla gabjale, go abetšwe mapai a 28 000 go batho ka noši ba itšeng mafelong a 174 ka 

KwaZulu-Natal.   

Kgato ya 1 ya ka KZN (kabelo ya mapai) e butše tsela ya go abela kgato ya bobedi ya 

protšeke: e bile tshepetšo ya hlokomelo gape ya go laolwa ka tshepetšo e botse ka ge dieta 

le diaparo di be di phuthetšwe ka dipakaneng tša batho kanoši ba itšeng pele ga ge di ka 

abelwa..  

Kgato ye ya bobedi ya protšeke e sa ntše e tšwelapele ka KZN morago ga maitekelo a mešaša 

ya polokego ye mebedi ka Inanda le o mongwe ka La Mercy yeo e filego sebaka sa go 

tšweletša le go kaonafatša tšhepetšo go ya pele. 

Go ya ka Mrn. Moeng, go neetšwe diphuthelwa tša diaparo tše 25 698 go mafelo a mathomo 

a 31 go a 74 ka KZN. Go paka, beakanya le go abela mešaša ya polokelo go tšwela pele ka 

ge dithomelo tša diaparo tše di tshwerwego ka dikepe di fihla ka Gauteng, ka thušo ya 

boradikepe bao ba thušitšego ka go sepetša dikhontheing tša dilo tšeo di tshwerwego go 

mafelo a go fapana mo nageng fao tlhokego e šupeditšwego.  

Go lebeletšwe gore protšeke e tlo fetšwa mafelelong a Nofemere 2022 gomme North West le 

Eastern Cape di tla tšea malebiša a  ka KZN. 

 

Go hwetša tshedimošo enngwe, ka kgopelo ikgokaganye le  SARSMedia@sarss,gov.za. 

